
 
ብሰናይን ውጽኢታዊ  ኣበርክቶ ሃ.ማ.ደ.ኤ.ን ማሕበራትን ኣብ ጀርመን 24,874.14€                                                      
ንማሕበር ሓርበኛታት ስንኩላን ኤርትራ፡ ኣብ ሽቱትጋርት  ተወፍዩ! 

 
 
 
ማሕበር ሓርበኛታት ስንኩላን ኲናት ኤርትራ፡ ኣብ ሽቱትጋርት - ጀርመን ካብ  ኣብ ኤውሮጳ ዝርከክቡ ንንስንኩላን ዘገልግሉን ዝተሓባበሩን  ሓደ ኾይኑ ፡ ኣብቲ ብመንግስቲ ኤርትራን ብማሕበር ስንኩላን ኵናት ተጋደልቲ ኤርትራ (ማ.ስ.ኵ.ተ.ኤ) ንዝካየዱ ፕሮጀክትታት ንምሕያልን ምድንፋዕን ፡  ኣብ ሃገረ ጀረመን ምስ ውዳቤታትን ማሕበራትን ብፍላይ ድማ ምስ ሃማደኤ ጀርመንን ጀርመናውያን ግብረሰይን መንግስታዊ ትካላትን ብምውህሃድ ሰፊሕ ጎስጓስን ብምክያድ ንበብእዋኑን  ከከም ኣድላይነቱን ንዝመጹ ፕሮጀክትታት ፡ ክትግብር ጸኒሑ እዩ። መሰረታዊ ዓላምኡ ድማ ስንኩላትና ካብ ተጸበይቲ ናብ ኣፍረይቲ ንቐይሮም እዩ። እቲ   ሓገዛት ዝተፈላለየ ኮይኑ፡ ከም መድሃኒት ሰፈይቲ ክዳን፡ ብሽግለታታት፡ መራዂስ፡ ዓረብያታትን ካልእ ንብረትን ቁጠባዊ ኣብርክቶን ዘጠቓለለ እዩ ።  ኣቲ ናብ ሃገር ዝልኣኽ ሓገዝ ኣብ ውሽጢ ሃገር  ከምቲ ልሙድ ብምዕሩይ ኣገባብ  ኣብ ኩለን ዞባታት ናብ ዝርከባ ጨናፍር ማሕበር ተመቓሪሑ ከከም ኣድላይነቱ ንስንኩላን ይዕደል። ክሳብ ሎሚ ኣብ ዝተኻየዱ ተፈላለዩ ፕሮጀክትታት ንስንኩላን ዘርብሕ ንገበርቲ ሰናይ ኣበርክቶ ድማ ናይ ሕልና ዕግበት ዝፈጥር  ንኤርትራዊ ናይ ምትሕግጋዝ ባህሊ ዝድርዕ ብ ምዃኑ፡  ንዝግበር ዘሎ ቀጻሊ ዘሕብን  ኣበርክቶ  ክሙገስን ክተበባዕን ይግብኦ። 
ኣብ ዝሓለፈ ቅሩብ እዋናት ካብ ዝተወፈዩ ሓገዛት ድማ ፡ ካብ ሃገራዊት ማሕበር ደቀንስትዮ ኤርትራ 
ኣብ ጀርመን  17,654.14€  ፤ ካብ ማሕበር መንእሰያት ስንኩላን ሽቱትጋርድ፤ ማ/ኮም ከተማ ኦፍንበርግ 
፤ ማ/ኮም ከተማ  ክረፈልድ ፤ ማ/ኮም ከተማ ቩፐርታል ፡ ድማ ድምር 7220,00€ ንማሕበር 
ሓርበኛታት ስንኩላን ኲናት ኤርትራ፡ ኣብ ሽቱትጋርት - ጀርመን ከም ዝተፈየ ብሓበን ንገልጽ። 
በዚ ኣጋጣሚ ኣብ ዝሓለፉ  ዓመታት ከይተሓለሉ ግዚኦምን ጉልቦቶምን ብምውፋይ ልዑል ንጥፈት ንዘካየዱን ቁጠበዊን ንዋታውን ሓገዛት ዘበከቱ ፡ ግዱሳት  ውዳቤታን ማሕበራትን ዜጋታትን ትካላትን  ኣብ ጀርመን ብሽም ማሕበር ሓርበኛታት ስንኩላን ኲናት ኤርትራ፡  ኣብ ውሽጢ ሃገርን ከተማ ሽቱትጋርት - ጀርመንን ልዑል ምስጋና ብምቕራብ፡ ናይዚ ዘሕብን ኤርትራዊ  ምትሕግጋዝ ባህሊ  ቀጻልነቱ ንምዕዛዝ ድማ ኣጥቢቕና ንላቦ። 
 
ዮሃና ! ዕዉት ቅነ ናጽነት ! 
ዘለኣለማዊ ዝኽሪ ንሰውኣትና       
ዓወት ንሓፋሽ    
ብኣቶ ሑሴን ከሊፋ ኢድሪስ (ሳሕበይ)                                                                                                                             
ኣቦ ወንበር ማሕበር ስንኩላን ሓርበኛታት ኤርትራ ሽቱትጋርት ኣብ ጀርመን  
                                                                            ዕለት  25.05.2017 


